HABITATS DA PENINSULA DO
CABO TOURINAN

0 espazo conformado pola peninsula
do Cabo Touriian é unha unidade de ter-
reo de pouco mais de 120 has perten-
centes ao concello corufiés de Muxia.
Todo el esta incluido no Lugar de Intere-
se Comunitario (L..C.) Costa da Morte e
contén representacions dos principais
habitats costeiros, agas os correspon-
dentes ao litoral areoso, xa que neste
cabo practicamente toda a lifia de con-
tacto terra-mar ¢ de natureza rochosa.

O relevo do cabo correspondese ao
dun pequeno promontorio cunha eleva-
cion maxima de 93 m s.n.m. (cumio do
“Monte Gordo"); arredor del, unha
pequena chaira con lixeiras ondulacions
€ 0 espazo por onde pasa a estrada que
remata as portas do Faro. Esta chaira vai
esvarando de forma paulatina cara ao
mar, de xeito mais abrupto na sua ver-
tente oriental que na que mira a mar
aberto. Tamén presenta unha certa incli-
nacion cara ao istmo da peninsula, istmo
que ofrece as mesmas pautas de relevo
que a peninsula: aspecto de chaira que

esvara suavemente cara o oeste-suroes-
te namentres que presenta unha caida
mais acusada cara ao leste. Esta topo-
grafia ten notabel importancia no proce-
so do escoramento das augas, 0 que vai
propiciar a distribucion dalguns dos seus
habitats mais interesantes.

0 espazo do cabo ten pouca variabi-
lidade xeoloxica ainda que as formas
erosivas dos granitos nos cantis e na lifia
de costa ofrecen unha grande diversida-
de de formas. Ademais dos rochedos €
sobresainte o cumulo de areas de siste-
ma paleodunares que recobre unha parte
importante da peninsula, areas que de
cando en vez afloran, ainda que nas
ladeiras e depresions predominan os
solos con materia organica suficiente e
continua permitindo o desenvolvemento
de uceiras-toxeiras de diverso tipo e
mesmo de pasteiros higrofilos que tefien
sido favorecidos no xeito mais tradicio-
nal de aproveitamento do territorio en
climas atlanticos hiperoceanicos. De

seguido enumeramos os habitats princi-
pais que se poden atribuir a este espazo.

HABITATS PRIORITARIOS
Contén tres habitats prioritarios:

- Uceiras humidas atlanticas de zonas
mornas de Erica ciliaris e Erica tetralix
(Habitat prioritario *4020). Preséntan-
se na chaira do Monte Gordo e no
istmo, entre a estrada e a sua vertente
a mar aberto; pero tamén hai forma-
cions menos extensas pero moi ben
conservadas en ringleiras de auga que
escoan cara a vertente leste, tanto
desde a chaira de Monte Gordo como
desde a estrada ao seu paso polo
istmo.

- Uceiras secas atlanticas costeiras
(Habitat prioritario *4040). Correspon-
dese coas toxeiras pulvinulares con
caméfitos afectados pola mecanomor-
fose e albergando interesantes taxons
endémicos. Deste tipo de toxeiras
marcadas claramente polo sopro do
vento e a halitose marina, temos nal-
guns puntos de Galiza fermosas repre-
sentacions nas costas mais expostas
do noso litoral, € no cabo Tourifian
atopase representada a asociacion
Cisto salvifolii-Ulicetum  humilis,
endémica do sector coroloxico
galaico-portugués. E un erro a inter-
pretacion restritiva que se fai deste
habitat nalgins manuais ligandoo
exclusivamente & presenzafausencia
da urce Erica vagans.

- Pozas temporais mediterraneas (Habi-
tat prioritario *3170). Con dubidas.
Habitat de presenza moi puntual e fra-
xil, mais representado por uns espazos
de moi poucos metros cadrados, algo
descontinuos, formados por pequenas
depresions con empozamento tempo-
ral onde se ten detectado unha comu-
nidade formada polos nanoterofitos
Cicendia filiformis (L) Delarbre e Sole-
nopsis laurentia (L) C.Presl.. A posibel
presenza de [soetes histrix Bory non

puido ser confirmada. E teima de dis-
cusion técnica se as formacions deste
habitat empobrecidas en especies e
presentes nas areas extremas, fora do
seu optimo bioclimatico, deben inter-
pretarse coma habitat 3170 ou ben
dentro do habitat 3130, non priorita-
rio. Haberia de facerse un sequimento
ao longo de varios anos para ver se na
época optima de inundacion primave-
ral aparece unha comunidade mais
biodiversa en terofitos.

HABITATS NON PRIORITARIOS

- 1230 Cantis con vexetacion das cos-
tas atlanticas e balticas.

- 3130 Augas estancadas, oligotroficas
ou mesotroficas, con vexetacion de
Littorelletea uniflorae efou Isoeto-
Nanojuncetea.

- 4030 Uceiras secas europeas.

- 8230 Vexetaciéon pioneira do Sedo-
Scleranthion.

- (6410) Pradeiras higrofilas de orixe
antropoxénica, en boa parte atribuibes
ao habitat 6410.

ESPECIES VEXETAIS

En canto as especies vexetais que se
poden atopar nestes habitats e no con-
xunto da area LIC, a mais sobresainte
sexa probabelmente a graminea Linka-
grostis juresii (Link) R.Garcia, Blanca &
Morales incluida no Catalogo Galego de
Especies Ameazadas (CGEA) na categoria
de Vulnerabel. Tratase dun endemismo
do cuadrante noroccidental ibérico estri-
tamente ligado aos habitats turbosos
como os que se desenvolven nas zonas

4040* Cisto salvifolii-Ulicetum humilis.

1230 Pasteiro haldfilo Dauco gummiferi-Festucetum pruinosae.

s.n.m: sobre o nivel do mar.

Istmo: Brazo de terra entre linguas de auga que une
duas porcions de terra maiores.

Higrofilos: seres vivos, comunidades vexetais ou habi-
tats, que se desenvolven nun medio fisico caracteriza-
do por un enchoupamento do solo temporal ou perma-
nente.

Matogueiras pulvinulares: vexetacion de especies
lefiosas arbustivas como toxos e uces (matogueiras)
que por causas fisicas do contorno no que viven adoi-
tan unha forma de mata hemiesférica (pulvinular) coas
stas ramifias apertadas entre si.

Caméfitos: especies lenosas de baixa estatura.
Mecanomorfose: efecto dos ventos dominantes sobre
unha planta perenne, mato ou arbore, que consegue
modificar a forma xeométrica destes de xeito anémalo
(caso dos matos pulvinulares, en forma de pequena
clipula).

Taxons: rango do sistema xerarquico co que en Bota-
nica se organizan todos os seres vivos obxecto do seu
estudo: especie, xénero, familia, orde, clase, etc. Neste
artigo refirese tanto as especies coma as posibeis

mais humidas das matogueiras higrofilas
mencionadas anteriormente.

A maiores desta especie incluida no
CGEA, non deixan de ser flora interesan-
te alglins endemismos que se desenvol-
ven asociados as matogueiras secas cos-
teiras coma Angelica pachycarpa Lange,
Rumex acetosa subsp. biformis (Lange)
Castrov. & Valdés-Berm. ou a propia
Armeria pubigera (Desf.) Boiss.

As comunidades vexetais que consti-
tuen os habitats anteditos son dunha
grande fraxilidade, en especial os depen-
dentes da auga edafica, temporal ou
permanente. As ladeiras que descenden
lentamente do istmo ao mar cara ao sol
pofiente son a meirande superficie de
matogueiras e pasteiros higrofilos de
toda a peninsula do Cabo Tourifian.

4020* Matogueira de Genisto-Ericetum tetralicis
e detalle da flor da urce.

3130 Comunidade de pequenos heldfitos
Hyperico-Potametum oblongi.

variacions morfoloxicas xeneticamente diferenciabeis
de rango menor.

Halitose marifa: factor ecoloxico de grande influen-
cia nas comunidades vexetais que viven na terra firme
inmediata as costas marifias con moita sopradura de
vento. Este deposita na terra multitude de pingas de
auga salgada, cuxo efecto sobre o solo e a propia epi-
dermes das plantas é moi selectivo.

Nanoterofitos: plantas que desenvolven a sta vida
nun periodo inferior a un ano de tamafio pequeno.
Terofitos: Plantas cuxos Unicos drganos perdurantes
no ano son as sementes.

Endemismo: en Bioloxia indica que a distribucion dun
taxon esta limitada a un ambito xeografico reducido,
non se atopando de forma natural en ningunha outra
parte do mundo.

Turbosos: medios ecoldxicos nos que se forma a turba,
resultado dunha lenta descomposicion da materia
organica de plantas nun solo permanentemente
enchoupado de auga.

Auga edafica: é a auga dispoiibel para as plantas pro-
cedente do solo e que captan polas raices.

Ainda que a superficie principal foi dedi-
cada a pasteiros, a expensas de modifi-
car e "levantar” a matogueira higrdfila
nun xeito tradicional de aproveitamento
do terreo para o gando, non deixa de
sorprender a grande superficie de solo
enchoupado de auga doce que sustenta
todas esas comunidades. A orixe de toda
esa auga € o caracter hiperhumido do
réxime de precipitacions que debe
soportar o promontorio do cabo, ainda
que o Monte Gordo non chega aos 100
m de altitude.

Por tanto ¢ de destacar que a estas
matogueiras higrofilas do istmo do Cabo
Tourifian non s6 lles pode afectar unha
edificacion ou actuacion industrial
levantada na sua propia area de ocupa-
cién, sendn que tamén verian reducido o
seu aporte de auga edafica por unha
actuacion semellante na parte alta que
lle queda inmediatamente ao norte: a
pequena chaira de Monte Gordo e as
suas ladeiras cara ao sur.

Por todo o exposto, xulgo razoabel de
todo punto de vista, a cualificacion de
INCOMPATIBEL do proxecto de ocupa-
cion parcial da peninsula do Cabo Touri-
fian coa actuacion industrial dun pro-
xecto de granxa piscicola. A superficie de
intervencion na que se pretende actuar
vai suponer, tanto directa como indirec-
tamente, a desaparicion de habitats de
interese prioritario para a Comunidade
Europea, asi como dunha poboacién
dunha especie incluida no Catalogo
Galego de Especies Ameazadas.

* Xabier Amigo Vazquez ¢ Profesor do Departa-
mento de Botanica da Universidade de Santia-
go de Compostela.

